ALAHADY 09 SEPT 2018

Lioka 16:8-9:”Ary ny tompony nidera ilay mpitandrina tsy
marina, satria nanan-tsaina 1zy; fa ny zanak’ izao tontolo
izao dia manan-tsaina kokoa ny amin’ ny karazany noho ny
zanaky ny mazava. Ary hoy Izaho aminareo: Aoka ny mamdna tsy
marina ho entinareo mahazo sakaiza, mba horaisin’ ireo ho any
amin’ ny fonenana mandrakizay hianareo, rehefa lany izany”.

Texte anisan’ny sarotra indrindra ao amin’ny Baiboly ity texte
ity satria misy olona manao ny tsy marina kanefa derain’i
Jesoa ary apetrany ho modely ho antsika. Olona tsy marina,
mpitantana fananana tsy marina, nisoloky ny mpampiasa azy no
raisin’i Jesoa ho modely. Inona no nahatonga an’i Jesoa
nametraka an’ity mpitantana fananana tsy marina ity ho modely
ho antsika ? Hoy ilay and. 8 hoe « satria nanan-tsaina izy ».

RESAKA KRISTIANA MANAN-TSAINA

Maro ny kristiana, fa vitsy ny kristiana manan-tsaina. Fa
tian’'ny Tompo isika ho kristiana manan-tsaina avokoa. Inona no
mahatonga ny Tompo hiteny hoe manan-tsaina ny kristiana
anankiray ? Hita eo amin’'ny and.9 izany.

Fahamarinana 1 : NY KRISTIANA MANAN-TSAINA DIA KRISTIANA
MISAINA IZAY HO FONENANY MANDRAKIZAY

Ity lehilahy ity dia mpiasa-na mpanankarena, 10 mpanankarena
io, misy olona manana trosa aminy, dia namboarin’ity lehilahy
ity ilay trosa. Dia hoe misaina izay ho fonenany mandrakizay
izy hoy ny Tompo, satria hoe angamba izy hanana namana an’ireo
olona izay navotsony ireo ilay trosa. Tsy vaovao amintsika
Isotry Fitiavana izany hoe misaina ny fonenana mandrakizay,
dia ilay fonenana mandrakizay misy an’Andriamanitra. Fa izao
no momba antsika : tia an’Andriamanitra isika ; fa raha ity
Lioka 16 izay miompana tanteraka amin’ny vola ity, sady tia
an’Andriamanitra isika no tia vola ihany koa. Izay ilay
problemantsika ; kanefa isika manana toe-po, manana toe-panahy

mararin’ny fahotana, dia na tiantsika tahaka inona aza
Andriamanitra, tiantsika kokoa ny vola. Ary izay no mahatonga
ny mpandinika hilaza hoe 80% des corrupteurs sont des
chrétiens ; ary ao anatin’ireo misy fifohazana, misy pasitera,
misy biraom-piangonana, misy diakona.

Olona handova ny fiainana mandrakizay isika, saino izay ho
fonenanao mandrakizay, kolokoloy izay fihavananao
amin’Andriamanitra, saino izay hahafaly an’Andriamanitra
aminao. Jereo izay ho fonenanao mandrakizay raha vao miala eto
ianao. Hetahetan’olombelona, ary tsy misy maharatsy an’izany,
izany hoe mba hanana trano izany raha azo atao, hanana trano
ho an’ny tena, hanana trano mba hampanofaina. Fa izao : zava-
dehibe lavitra noho izany ny fananana fonenana mandrakizayany
an-danitra. Ary ny teny grika amin’ilay hoe hanana fonenana
mandrakizay dia hoe hanana tabernakely mandrakizay. Ny
tabernakely dia fitoeran’Andriamanitra.

Ry havana, tsy ho tafiditra any amin’ilay fonenana mandrakizay
ianao, tsy ho tafiditra any amin’ilay tabernakely mandrakizay
ianao raha tsy dieny izao 1anao dia misaina izany hoe
fifandraisanao amin’Andriamanitra, mihevitra izay hahatsara ny
fifandraisanao amin’Andriamanitra, tahaka ny olona izay manao
ho zava-dehibe izany hoe fonenany mandrakizay izany.

Fahamarinana 2 : NY KRISTIANA MANAN-TSAINA DIA MAHAFANTATRA
HOE MPITANTANA VOLA IZY FA TSY TOMPONY

Tahaka an’ilay mpitantana fananana teto ianao, mpitantana
fotsiny ianao fa tsy tompony ; ary fampianaran-dison’ny secte
izany hoe misy olona manankarena izany. Fa raha manankarena
ianao dia manankarena ho an’Andriamanitra, dia anontanio Azy
hoe ahoana no ampiasaiko an’ity milliard izay nomenao ahy
ity ? Tsy anao io volanao io fa an’Andriamanitra. Ary ny olona
mahafantatra an’izany, tsy lany andro 1intsony hoe
« nyfahafolon-kanefa anie ka fampianaran’nyTestamenta Taloha,
fampianaran’'ny secte ; ao amin’ny fiangonana ao resa-bola
foana ». Fantaro manomboka anio fa io volanaoio, tsy tompony



ianao fa mpampiasa ianao. Ary raha tahiany ka hoe misaina ny
any an-danitra ianao, raha tahiany ka hoe kristiana manan-
tsaina ianao, fantatrao fa tsy anao io volanao io.

Misy mpanompon’Andriamanitra iray, John Wesley, niteny hoe
misy mason-tsivana 4 amin’ny fandaniana vola raha kristiana
manan-tsaina ianao, raha kristiana te handova ny lanitra
ianao

1. Fantatrao ve fa mpitantana ianao fa tsy tompony ?

2. Izay Ariary rehetra lanianao ve dia azonao amarinina
ara-tsoratra Masina ?

3. Toa ny manao sacrifice ho an’Andriamanitra ve ianao ? Fa
ny fanomezana ho an’Andriamanitra dia miteraka
sacrifice. Fa rehefa tsy miteraka sacrifice eo aminao
ilay fanomezana ho an’Andriamanitra dia ny ambinambiny
amin’ny fanananao izay no nomenao.

4. Anantenanao valim-pitia any an-danitrave ? Satria hoy ny
Matio 6 : 20: «Fa miharia harena ho anareo any an-
danitra ». Any no misy mpanankarena, fa ety tsy misy
manan-karena ho an’nytenanyizany.

Dia hoy ihany i John Wesley : « Manangona vola araka izay azo
atao, tsitsio araka izay azo atao io vola io, manomeza araka
izay azo ato» ; « gagne autant que possible, économise autant
que possible, donne autant que possible ». Ny manangona dia
haintsika, ny mitsitsy dia plus ou moins haintsika, fa ilay
manome ho an’ny Tompo tsy haintsika. Fa i1anarantsika izany
satria te handova ny lanitra isika.

Fahamarinana 3 : NY KRISTIANA MANAN-TSAINA DIA MAMPIASA NY
VOLA HANISIANA SOA NY HAFA

Hita eto amin’ity perikopa ity fa ilay vola tsy an’ilay
mpitantana fananana, dia nararaotiny nanisiana soa ny hafa.
Manisia soa, ary mitadiava namana amin’izany fanisiana soa
izany. Ary atomboy ao amin’ny ankohonanao izany.

Maninona no derain’ny Tompo ilay mpitantana eto ? Araka ny



and.9, mamdéna tsy marina no resahina, fa ampiasao io volanao
io, na marina io na tsy marina, ahazoanao sakaiza mba
horaisin’ireo ho any amin’ny fonenana mandrakizay ianao.
Misalasala, tsy dia tena mitovy hevitra ny mpandinika eo, iza
ireo sakaiza izay ho hitanao any amin’ny fonenana mandrakizay
ireo ? Averina fa mikendry ilay fonenana mandrakizay izy, dia
hoe ireo olona nasiany soa tety an-tany no anisan’ny hitsena
azy, anisan’'ny iarahaba azy eny an-dalambean’i Jerosalema
Vaovao.

Ary izany no anafarana antsika : mitadiava namana, ary angamba
hoe iny fanisianao soa azy iny, tsy fanisiana soa amin’ny
maha-olombelona azy fotsiny, fa fanisiana soa ny fanahiny dia
mba hitsena anao izy. Zava- dehibe amintsika ny namana ary
nampieritreritra ity blague iray : raha nanontaniana ny
lehilahy iray hoe rahatrizay miala ety an-tany ianao, inona no
tena ho tianao ? Dia namaly izy hoe raha ny hatsaran’ny
toerana sy ny climat, dia aleoko any am-paradisa ; fa raha hoe
ny toerana hisy ny namako rehetra, dia any amin’ny helo.

Fa eto ianao manisy soa olona antenainao ho hita any an-
danitra. Ary ny namanao hitsena anao voalohany any an-danitra
any dia Jesoa. Kolokoloy ny fifandraisanao Aminy, ataovy
azonao antoka isan’andro hoe tena mivelona ianao tahaka ny
sakaizan’Andriamanitra Rainao, tena mivelona ianao tahaka an’i
Jesoa zokinao, dia azonao antoka izany fandovana ny lanitra
izany.

Maro ny mpandinika milaza hoe very hevitra, ary izany no
ideran’ny Tompo ity mpitantana tsy marina ity : nanao preuve
d’'imagination 1izy anisiana soa ny hafa ; 1izany no nahatonga
azy nanisy soa ny mambéna tsy marina. Mba manaova preuve
d’'imagination koa, mba hanehoanao hoe manan-tsaina ianao
amin’ny fanisiana soa, hanehoanao hoe handova ny lanitra
ianao. Hoy ny mpandinika iray hoe ny mampalahelo amin’ny
kristiana rehefa mieritreritra an’ity dia ohatrany hoe ilay
sainy sy ilay ati-dohany, navelany ao amin’ny parking miaraka
amin’'ny tomobile rehefa hiditra ao am-piangonana izy. Fa hoy



ny Tompo hoe « tiako ianao mba ho kristiana manan-tsaina ».

Misaotra ny Tompo isika fa ampatsiahiviny antsika ny
programany ho antsika, dia ny handova ny lanitra. Andeha isika
manomboka anio, hanana « Vie motivée par le ciel ». Hiova ny
fiainanao, hiova ny fonao, hiova ny fankatoavanao rehefa
hanana an’izany hoe « Vie motivée par le ciel » izany ianao.



